
3. Kap.
St. Paulus 1 girje






oaǯalaǯaiguim, nuftgo smaite manačiguim Kristus sist.

2 Addim digjidi mielke gaʒʒat, ja im garra borramušaid; dastgo æppet di dalle daid mattam (arvedet), æppetge vela dal;

3 dastgo ain oaǯalaǯak di læppet; go gađašvuotta, ja bælkko, ja soappamættomvuotta din gaskast læ, æppetgo di dalle oaǯalaǯak læk, ja suddogasai lakkai ællebættet?

4 Dastgo go nubbe cælkka: mon Paulus (mattajægje) læm, mutto nubbe: mon Apollos (mattajægje) læm: alma di dalle oaǯalaǯak læppet?

5 Gi læ nabbo dalle Paulus? ja gi Apollos? balvvalægjek, gæi boft di osskolaǯǯan šaddam læppet, ja dademield go hærra juokkači addi.

6 Mon gilvvim, Apollos laftadi; mutto Ibmel šaddo addi.

7 De i gilvvijægje, ige laftadægje læk mikkege, mutto Ibmel, gutte šaddo adde læ.

8 Mutto gilvvijægje ja laftadægje oft læva; mutto kuokkaš balkas oaǯǯo bargos mield.

9 Dastgo Ibmel barggoguoimek mi læp; di Ibmel bælddo, Ibmel viesso læppet.

10 Mon vuođo bigjim, nuftgo vises rakadægje, dam Ibmel armo mield, mi munji læ addujuvvum, mutto nubbe dam ala bajasdakka; mutto gæčadekkus juokkaš, moft son dam ala bajasdakka.

11 dastgo i oftage mate nubhe vuođo bigjat go dam jo bigjujuvvum, mi læ Jesus Kristus.

12 Mutto jos guttege dam vuođo ala bajasrakadæmen læ gollid, silbaid, divras geđgid,

